
Fafafa, wa dunruya 
wi lɛsaga, Yɛnŋɛlɛ 
làa naayeri wo naa 
tara ti da.



Tara ti sila pye ma yala, 
tìla pye waga. Diwi wìla 
pye tɔnŋgbɔɔ tijuguwo pi 
go na. Yɛnŋɛlɛ li Yinnɛ 
làa pye na tigile 
tɔnmɔ pi go na.



A Yɛnŋɛlɛ lì sho fɔ: «Yanwa pi pan!» A yanwa pì si pan.
A Yɛnŋɛlɛ lì si yanwa pi yeri: Pilige, ma diwi wi yeri: 

Yembinɛ. A yɔnlɔkɔgɔ si gbɔn, a pinliwɛ fun pì gbɔn. A 
ko si pye pilige koŋgbanŋga. 



A Yɛnŋɛlɛ lì sho fɔ: «Fogo mbe ye tɔnmɔ pi sɔgɔwɔ, 
kuu kɔn shyɛn pi lali pi yɛɛ ni.» A Yɛnŋɛlɛ lì si ko fogo 
ko yeri: Naayeri. A yɔnlɔkɔgɔ si gbɔn, a pinliwɛ fun 
pì gbɔn. A ko si pye pilige shyɛn wogo. 



A Yɛnŋɛlɛ lì sho naa fɔ: «Naayeri wi nɔgɔna tɔnmɔ pi 
gbogolo laga nuŋgba, lawaga mbe yiri.» A kì si pye ma.
A Yɛnŋɛlɛ lì si ko lawaga ko yeri «tara», mɛɛ tɔnmɔ 
mba pì gbogolo pi yɛɛ na po yeri «kɔgɔje».                         
A Yɛnŋɛlɛ lì sigi yan fɔ ki yɛn ma yɔn.



Kona, a lì sho fɔ: «Yan mbe fi wa tara ti na naa 
 yarilire ni, konaa tire nda ti yɛn pire 
   sɛworo ti ni mbe yala ti cɛngɛlɛ ke  

   ni. Tige pire ti gbagboro 
ti pye wa ti nawa mbe 
yala ti cɛngɛlɛ ke ni.» 



A kì si pye ma. A Yɔnlɔkɔgɔ si gbɔn. A pinliwɛ fun pì 
gbɔn. A ko si pye pilige taanri wogo. 



Kì pye ma, a Yɛnŋɛlɛ lì si yanwa yirigeyaara shyɛn 
gbegele, a kà wɛ ka na. A lì si gbegbeŋge ki 
tɛgɛ pilige ki go na, ko ki yɛn yɔnlɔ 
ye, mɛɛ jɛgɛ ki tɛgɛ yembinɛ li go 
na, ko ki yɛn yeŋge ye; mɛɛ 
wɔnŋgɔlɔ ke gbegele fun. 



A yɔnlɔkɔgɔ si gbɔn, a 
pinliwɛ fun pì gbɔn. A ko si 
pye pilige tijɛrɛ wogo. 



A Yɛnŋɛlɛ lì sho naa fɔ: 
«Yaara nda yinwege na, 
ti lɛgɛrɛ mbe pye wa 
tɔnmɔ pi ni. Sannjɛrɛ
mbe yiri tila yinrigi sire 
na wa naayeri, tara ti go 
na.» A yɔnlɔkɔgɔ si gbɔn, 
a pinliwɛ fun pì gbɔn. 
A ko si pye pilige 
kaŋgurugo wogo. 



A Yɛnŋɛlɛ li sho naa fɔ: «Tara ti pan yaara nda ti yɛn 
yinwege na ti ni mbe yala ti cɛngɛlɛ ke ni, yaayoro 
to naa yaŋgala jɛgɛlɛ jɛgɛlɛ ŋgele ke maa fulolo                  
tara ti na, konaa woŋgaala pe cɛnlɛ pyew                            
li ni.» A ko si pye ma.



A Yɛnŋɛlɛ lì sho fɔ: «Ye ti we lere gbelege wi pye we 
yanlɛɛ, wi yiri we kɔrɔgɔ, wi cɛn ŋgbanra nda wa tɔnmɔ 
pi ni ti go na, naa naayeri sannjɛrɛ, naa yaayoro, naa 
tara to naa yaŋgala jɛgɛlɛ jɛgɛlɛ 
ŋgele ke maa fulolo tara ti na 
ti go na.» Yaara nda fuun 
Yɛnŋɛlɛ làa gbelege, a lì 
siri wele mari yan ti 
yɛn ma yɔn fɔ jɛŋgɛ. A 
yɔnlɔkɔgɔ si gbɔn, a 
pinliwɛ fun pì gbɔn. 
A ko si pye 
pilige kɔgɔlɔni 
wogo.



A Yawe Yɛnŋɛlɛ lì si lere wi tɛgɛ wa Edɛn naŋgɔ                
kɔlɔgɔ ki ni ma yo wila ki fali, wila ki kɔrɔsi.



A Yawe Yɛnŋɛlɛ lì si 
ŋgasele la tɛgɛ ma lere 
wi kan, mɛɛ wi pye fɔ: 
«Naŋgɔ kɔlɔgɔ ki tige 
pige ŋga fuun ki yɛn 
mɔɔ ndanla, ma mbe 
ya ka ka. Ɛɛn fɔ, tige 
ŋga ki maa kajɛŋgɛ 
konaa kapege ki jɛnwɛ pi 
kaan, maga kaga pyɔ 
wa ka. Na maga wa 
ka pilige ŋga ni, ma 
daga mbe ku dɛ.» 



A naŋa wì si yaayoro to naa 
sannjɛrɛ ti ni, naa woŋgaala pe 
cɛnlɛ pyew pe mɛrɛ ti tagataga. 
Ɛɛn fɔ, wa ki yaayoro ti sɔgɔwɔ, 
ka sila ta wa ŋga ki mbaa pye wi 
sagafɔ mbe yala wi ni.



A Yawe Yɛnŋɛlɛ lì si wɔnlɔwɔ gbɔɔ 
wa naŋa wi na, a wì si wɔnlɔ. 
A lì suu kendiŋgangala 
li nuŋgba wɔ mɛɛ wi wire 
kara ti tɛgɛ maga laga 
ki tɔn. Kendiŋganna na 
Yawe Yɛnŋɛlɛ làa wɔ 
naŋa wi ni, a lì si lo 
pye jɛlɛ, mɛɛ pan 
wi ni naŋa wi kɔrɔgɔ.



Ko kì ti naŋa wi yaa ka laga wi 
to naa wi nɔ pe na, mbe si mara 
wi jɔ wi na, kona pe shyɛn 
pe yaa pye wire nuŋgba. 



1 60

Katugu dunruya woolo pe Yɛnŋɛlɛ li 
ndanla jɛŋgɛ, fɔ a lì li Pinambyɔ 

nuŋgba wi kan, jaŋgo lere ŋa fuun ka 
taga wi na, wiga ka ku. Ɛɛn fɔ, wi 

yinwege mbakɔgɔ ki ta.



Ɔrɔmu 3:23
katugu lii wa wɔ wa ni, leele pe ni fuun pè kapege pye, pe 

ni fuun pè Yɛnŋɛlɛ li gbɔgɔwɔ pi la.

Ɔrɔmu 6:23
Katugu kapege ki sara wi yɛn kunwɔ. Ɛɛn fɔ, yarikanga ŋga 
Yɛnŋɛlɛ li maa kaan waga, ko ki yɛn yinwege mbakɔgɔ ŋga 

wè ta wa we gbogolomɔ pi ni we Fɔ Zhezu Kirisi wi ni.

Eburuye 9:27
Kì kɔn ma tɛgɛ lere pyew wi kan wi ku kusaga nuŋgba, ko 

puŋgo na, Yɛnŋɛlɛ lii kiti kɔn wi na.

Efɛzi 2:8,9
Yɛnŋɛlɛ li yinmɛ po fanŋga na yè shɔ ye tagawa pi kala na. 

Ko si yiri yoro yeri, Yɛnŋɛlɛ lo yarikanga yi.
Ye kapyere to tulugo si ma, jaŋgo lere kpɛ ka                   

kaa yɛɛ gbɔgɔ.



Ɔrɔmu 10:9,10
Na ma kaga yo mbege filige wa ma yɔn mbe yo fɔ Zhezu 
wo wi yɛn we Fɔ we, konaa mbe taga ki na wa ma kotogo 

na fɔ Yɛnŋɛlɛ lùu yɛn maa yirige wa kunwɔ pi ni, pa ma yaa 
shɔ. Katugu na lere wiga taga wa wi kotogo ki na, Yɛnŋɛlɛ li 

mɛɛ wi pye lesinŋɛ. Wi maga yo maga filige wa wi yɔn, 
Yɛnŋɛlɛ li mɛɛ wi shɔ.

Zhan 3:16,17
Katugu dunruya woolo pe Yɛnŋɛlɛ li ndanla jɛŋgɛ, fɔ a lì li 

Pinambyɔ nuŋgba wi kan, jaŋgo lere ŋa fuun ka taga wi na, 
wiga ka ku. Ɛɛn fɔ, wi yinwege mbakɔgɔ ki ta.

Yɛnŋɛlɛ lii li Pinambyɔ wi tun laga dunruya wi ni wi pan wi 
kiti kɔn sɛnweele pe na. Ɛɛn fɔ, lùu tun, jaŋgo dunruya 

woolo pe shɔ wi fanŋga na. 



1 Jhan 5:11-13
Ki sɛrɛya wowi ŋa fɔ: Yɛnŋɛlɛ lì yinwege mbakɔgɔ ki kan 

we yeri, ki yinwege ki yɛn na taa li Pinambyɔ wo ni. Ŋa ka 
yɛnlɛ Yɛnŋɛlɛ li Pinambyɔ wi na, yinwege ki yɛn wi ni. Ŋa si 

yɛnlɛ li Pinambyɔ wi na, yinwege ki woro wi ni fyew. 
Yoro mbele yè taga Yɛnŋɛlɛ li Pinambyɔ wi mɛgɛ ki na, mi 
yɛn naga kagala ŋgele ke yɔnlɔgi mbe ke torogo ye kan, 

jaŋgo yege jɛn ye yo yè yinwege mbakɔgɔ ki ta.

